
Nuummi fIIoqarfiup immikkoortortaani Nuussuarmi oqaluffimmik nutaamik 
pilersaarutit pillugit § 37 apeqqummut akissut 

Asasara Jens JmmanueJsen, 

Qujanaq apeqqutinnut. Apeqqutinut, ataatsimut akissuteqartissallugit toqqakkannut 
aajuku akissutit. 

Nuummi iIIoqarfiup immikkoortorlaani Nuussuarmi oqaluffimmlk sanasoqarnissaa pillugu 
pilersaarutinut soqutiginninnerit aallarniutigalugu qujassutigissavara. 

Apeqqut 1: Nuummi iIIoqarfiup immikkoortortaani Nuussuarmi oqaluffittaarnissamut 
pilersaarutaasarsimasut sumut killippat? 

Apeqqut 2: Aammalu qanoq ingerlateqqinniarneqarpa? 

Akissut: Nuummi Nuussuarmi oqaluffimmik sananissamut atatillugu 
pilersaarusiornissamut 2001-imi aningaasanut inatsimmi kr. 1,0 mio.-inik 
aningaasaliisoqarpoq. Aningaasaliissutaasut pllersaarusiornernut iIIussap 
titartarneqarneranullu atorneqarput. 

Aningaasaliissutaasut saniatigut pilersaarusiornermut aningaasat amerlanerusut 
pisariaqartinneqartut paasineqarpoq. Uagutsinnut killiliussaasut iluini kissaatigisanik 
tulleriissaarinerup maJitsigisaanik oqaJuffimmik nutaamik nappaanissamut 
piJersaarusiornermut aningaasaliissutit i1aneqanngillat. 

Nuussuarmi oqaluffimmik nutaamik kissaateqartoqarnera pisariaqartitsoqarneralu 
ilisimavara. Sumiiffimmi innuttaaqataasutut inuit taama amerlatigisut 
akuliussimagaangata sunniuteqarluarniarlutillu tamatigut iluartarpoq. 

Oqaluffinnut tunngasuni Nuussuarmi oqaluffik nutaaq pilersaarutaavoq salliutinneqartoq, 
aningaasanullu inatsisissap suliarinerani isumaliuutigisanut Naalakkersuisut 
ilannguppaat. Taamaattoq tigussaasumik illersorneqarsinnaasumillu tunngaveqarnissaq 
pisariaqarpoq, Nuussuarmi oqaluffimmik nutaamik nappaanissamut aningaasaliinissaq 
pilJugu aalajangiineq pitinnagu, tamannaJu nuna tamakkerlugu sanaartukkanik 
pisariaqartitsinermut ataqatigiissillugu isigineqartussaavoq. 

Kristumiutut upperisatta ingerlannerani pitsaanerpaamlk atugassaqartitsinissamik 
isummat Naalakkersuisut isumaqatigaat, kisianni Nuussuarmi oqaJuffimmik qaqugu 
sanasoqarnissaanik apeqqummut tunngatillugu , Inaarutaasumik ulluliinissaq 
siusippallaarpoq . 

Inussiarnersumik inuulluaqqusillunga 

Nick Nielsen 

